
        Hafnarfirði 07.09.2026 

Þórður Þórarinsson 
Orri Björnsson 

bt. bæjarráðs Hafnarfjarðar 

 

Efni: viðbygging við hús Björgunarsveitar Hafnarfjarðar undir flugeldasölu 

Samþykkt hefur verið af bæjarráði Hafnarfjarðar að byggja íbúðarblokk við hlið 
núverandi húsnæði Björgunarsveitar Hafnarfjarðar.  Þessi ákvörðun hefur í för með sér 
að ekki verður heimilt að selja flugelda í húsnæði sveitarinnar líkt og hefur verið frá því 
að sveitin flutti starfsemi sína í núverandi húsnæði að Hvaleyrarbraut 32. 

Breyttar og strangari kröfur um sölu flugelda gera m.a. kröfu um að lágmarki 60mtr 
fjarlægð frá íbúðarhúsnæði, sem og að huga þarf að næsta nágrenni m.t.t. hönnunar og 
styrks húss.  Staðsetning íbúða sem byggja á við hlið hús sveitarinnar gerir það að 
verkum að fyrrgreind fjarlægðarmörk nást ekki. 

Björgunarsveit Hafnarfjarðar hefur leitað til núverandi og fyrrverandi bæjarstjórnar-
meðlima sem allir hafa tekið undir að bærinn myndi liðsinna og gæta þess að 
flugeldasala sveitarinnar muni ekki bíða hnekki af þessari nýju íbúða uppbyggingu, enda 
sé flugeldasala um 80-85% af fjármögnunarfé sveitarinnar árlega. 

Björgunarsveit Hafnarfjarðar leitaði til arkitekta Hvaleyrarbrautar 32, ásamt liðsinni 
varðandi brunahönnun um úrlausn og hönnun á viðbót við núverandi hús þannig að unnt 
sé að uppfylla kröfur um leyfi fyrir sölu á flugeldum. 

Niðurstaðan varð að steypt hús myndi uppfylla allar kröfur og yrði það samtengt 
núverandi húsnæði þ.a. nýting þess sé möguleg utan sölutíma flugelda í starfi 
sveitarinnar. 

Búið er að óska eftir og fá samþykkta lóðastækkun ásamt breytingu á deiliskipulagi 
vegna þessarar stækkunar. 

Frumkostnaðaráætlun hljóðar upp á um 125 milljónir króna (skv. Hannarr kostnaðar-
áætlunarkerfinu), skoðað var hvort mögulegt væri að komast af með stálgrindarhús, en 
sökum þess að tryggja þarf, að ef til óhapps kæmi, þá yrði að vera steyptur veggur sem 
snýr að Hvaleyrarbraut og þar með varð hagkvæmara að steypa heildina. 

Björgunarsveit Hafnarfjarðar óskar hér með eftir að Bæjarsjóður Hafnarfjarðar standi 
straum af uppbyggingu þessarar viðbótar við Hvaleyrarbraut 32.  Frágangur innanhúss 
yrði á kostnað sveitarinnar. 

Viðhengd skjöl: 

• Frumkostnaðaráætlun 
• Útlitsteikning viðbyggingar 

Með ósk um skjót viðbrögð og jákvætt svar þ.a. ekki komi til rofs á aðal fjáröflun 
sveitarinnar. 

 

Virðingarfyllst f.h. Björgunarsveitar Hafnarfjarðar 

   Sigurður Magnússon – siggimagg@spori.is, 8980547 

   Guðjón R. Sveinsson – gudjon@spori.is, 8616557 

